
महावीरजी के जयकारों से गूंजे 
जिनालय, चढ़ाया निर्वाण लाडू

जूम न्यूज } जयपुर

जैन धर्म के 24वें तीर्थंकर भगवान महावीर का 2553वां निर्वाणोत्सव 
मनाया गया। राजस्थान जैन सभा जयपुर के तत्वावधान में भट्टारक 
जी की नसियां में उपाध्याय उर्जयन्त सागर मुनिराज के सान्निध्य में 
मुख्य समारोह हुआ। इसमें भगवान महावीर की अष्टद्रव्य से संगीतमय 
पूजा-अर्चना कर निर्वाण लाडू अर्पित किया। राजस्थान जैन सभा 
जयपुर के अध्यक्ष सुभाष चन्द जैन एवं महामंत्री मनीष बैद ने बताया 
कि निर्वाण कांड भाषा के सामूहिक उच्चारण के बाद जयकारों के बीच 
मोक्ष कल्याणक अर्घ्य और निर्वाण लाडू चढ़ाया गया। समाजश्रेष्ठी 
जीसी जैन एवं विशल्या देवी जैन ने मुख्य निर्वाण लाडू अर्पित किया। 
महापौर सुनील कोठारी शामिल हुए। तुषार सोगानी ने दीप प्रज्वलन 
किया। उपाध्याय उर्जयन्त सागर महाराज ने कहा कि भगवान महावीर 
संसार रूपी जेल से मुक्त होकर निर्वाण को प्राप्त हुए थे, इसलिए 
यह उत्सव मनाया जाता है। उनकी शिक्षाएं और सिद्धांत जीवन में 
आत्मकल्याण का मार्ग दिखाते हैं। मुख्य संयोजक अशोक जैन नेता 
ने बताया कि श्री महावीर जी अतिशय क्षेत्र की अखंड ज्योति को 
अतिशय क्षेत्र के अध्यक्ष सुधांशु कासलीवाल ने पकड़ाई। जिससे दीप 
प्रज्वलन किया गया। महोत्सव में ‘महावीर’ नाम वाले श्रावकों ने पूजा 
की। 108 दीपकों से महाआरती के साथ कार्यक्रम संपन्न हुआ। इस 
दौरान उमराव मल संघी, एनके सेठी, सुभाष जौहरी, भारत भूषण जैन, 
सीपी जैन सहित अन्य लोग मौजूद रहे।

कानपुरा गांव में करंट से युवक की 
मौत: 2 घायल जयपुर रेफर

जूम न्यूज } चौमूं

चौमूं के सामोद थाना क्षेत्र के महारकलां इलाके के कानपुरा गांव में 
बुधवार को करंट की चपेट में आने से एक युवक की मौत हो गई। 
दो अन्य युवक गंभीर रूप से घायल हो गए। तीनों एक ही परिवार के 
बताए जा रहे हैं। भैया दूज के दिन हुए इस हादसे से परिवार में पर्व की 
खुशियां मातम में बदल गईं। तीनों युवकों के करंट की चपेट में आने 
की सूचना पर सामोद थाना पुलिस मौके पर पहुंची। घायलों को चौमूं 
के सिद्धि विनायक हॉस्पिटल ले जाया गया। वहां डॉक्टरों ने कानपुरा 
निवासी हेमेन्द्र यादव (23) पुत्र रामेश्वरलाल यादव को मृत घोषित 
कर दिया। घायल कृष्ण कुमार (27) पुत्र कालूराम और कृष्ण कुमार 
(32) पुत्र कजोड़मल का अस्पताल में इलाज किया गया।

ब्रीफ न्यूज

जूम न्यूज } जयपुर

सोनिया गांधी की आई बहुचर्चित 
किताब में राजस्थान से वसुंधरा 
राजे को छोड़कर किसी भी पार्टी के 
नेता का जिक्र नहीं है। सोनिया की 
जीवनी ‘बिलॉन्गिंग: ए जर्नी ऑफ 
लव’ में वसुंधरा राजे को इंदिरा गांधी 
को नीचा दिखाने के लिए मेनका 
गांधी का सहयोग करने सहित कई 
बातों का उल्लेख किया गया है। 
मेनका गांधी के बेटे वरुण गांधी 
का पहला जन्मदिन वसुंधरा राजे 
के दिल्ली आवास पर मनाया गया 
था। इस बर्थडे पार्टी को उस समय 
गोपनीय रखा गया था। वहीं, सोनिया 
गांधी ने संजय गांधी की मौत के 
बाद अपनी देवरानी मेनका गांधी की 
नाराजगी और उनसे हुई अनबन का 
भी विस्तार से जिक्र किया है।

सोनिया गांधी ने किताब में 
वसुंधरा राजे का जिक्र करते हुए 
लिखा है- जब मार्च 1981 में 
छोटे फिरोज (वरुण गांधी) का 
पहला जन्मदिन नजदीक आया 
तो मेरी सास (इंदिरा गांधी) ने 
मेनका के कुछ दोस्तों और उनके 
बच्चों के साथ छोटा सा गेट 
टुगेदर रखने का सुझाव दिया, 
लेकिन उन्होंने इसे ठुकरा दिया। 
बाद में उन्हें पता चला कि उनके 
पोते की जन्मदिन की पार्टी हुई 
थी। यह पार्टी ग्वालियर की पूर्व 
राजमाता की बेटी वसुंधरा राजे के 
घर पर हुई थी, जो आरएसएस 
की कट्टर समर्थक और इंदिरा 
गांधी की राजनीतिक विरोधी थीं। 
यह साफ तौर पर उन्हें (इंदिरा 
गांधी) ठेस पहुंचाने के मकसद 
से किया गया था।

सोनिया की किताब में वसुंधरा का जिक्र: लिखा- इंदिरा गांधी को 
आहत करने के लिए राजे के घर मनाया वरुण का पहला जन्मदिन

विजयाराजे को इंदिरा ने जेल भिजवाया था
इंदिरा गांधी ने साल 1975 में जब आपातकाल लगाया था, तब वसुंधरा 
राजे की मां विजयाराजे सिंधिया को आंतरिक सुरक्षा को लेकर बने मीसा 
एक्ट के तहत जेल में डाल दिया था। उस वक्त इंदिरा गांधी ने अपने 
सभी विरोधियों को जेल भेजा था। विजयाराजे सिंधिया के अलावा जयपुर 
के पूर्व राजघराने से गायत्री देवी को भी जेल भेज दिया गया था। गायत्री 
देवी और विजयाराजे सिंधिया को तिहाड़ जेल में साधारण सेल में रखा 
गया था। विजयाराजे सिंधिया आरएसएस, तत्कालीन जनसंघ (बीजेपी) 
नेताओं को संरक्षण देती थीं। अटल बिहारी वाजपेयी से लेकर कई दिग्गज 
बीजेपी नेताओं को विजयाराजे सिंधिया का सहयोग मिलता था।
बीजेपी नेताओं को बेची थी सूर्या पत्रिका
मनेका गाधंी की सरू्या पत्रिका न ेउस समय कई खलुास ेकरक ेराजनीतिक 
हलकों में हलचल मचाई थी। तत्कालीन रक्षा मतं्री जगजीवनराम क ेबटे ेके 
बार ेमें सरू्या पत्रिका क ेखलुासों क ेकारण खबू विवाद हुए थ।े सरू्या पत्रिका 
को ​विजयाराज ेक ेनजदीकी नतेा जसेी जनै और सरदार आगं्रे को बचेा 
गया था। इस पत्रिका की बीजपेी नतेाओं को बचे ेजान ेपर इंदिरा गाधंी बहुत 
नाराज हुई थीं। इंदिरा गाधंी और मनेका गाधंी क ेबीच मतभदेों क ेगहरान ेऔर 
फिर अलगाव क ेपीछ ेइस घटना न ेभी बड़ी भमूिका निभाई।

मेनका के घर छोड़ने में 
भी वसुंधरा ने की मदद
सोनिया गांधी ने लिखा- वसुंधरा 
राजे ने बाद में उस काम को भी 
सुगम बनाया, जिसने मेरी सास 
के उस संदेह की पुष्टि कर दी 
कि मेनका हमारा घर छोड़ने की 
योजना बना रही थीं। ग्वालियर 
की पूर्व राजमाता के एक करीबी 
सहयोगी को सूर्या पत्रिका की 
बिक्री को वसुंधरा राजे ने आसान 
बनाया। उनके लिए (इंदिरा गांधी 
के लिए) यह न केवल खुद का, 
बल्कि उनके बेटे की याद का, 
उनके पिता का और उन सभी 
लोगों का अपमान करने जैसा 
था, जिन्होंने आरएसएस की 
विचारधारा के खिलाफ लड़ाई 
लड़ी थी।

जूम न्यूज } जयपुर

जयपुर में हिस्ट्रीशीटर विजय 
बाजिया (25) की कुल्हाड़ी से 
काटकर हत्या कर दी गई। कुछ 
बदमाशों ने कैम्पर से टक्कर 
मारकर हिस्ट्रीशीटर की फॉर्च्यूनर 
को रोका। हिस्ट्रीशीटर गाड़ी से 
उतरकर भागने लगा तो बदमाशों ने 
घेरकर कुल्हाड़ी से ताबड़तोड़ वार 
किए। इसके बाद आरोपी कैम्पर 
में बैठकर फरार हो गए। सूचना 
पर पुलिस मौके पर पहुंची और 
शव को कांवटिया अस्पताल की 
मॉर्च्युरी भिजवाया। बदमाशों को 
पकड़ने के लिए पुलिस ने इलाके में 
नाकाबंदी करवाई, लेकिन उनका 
कोई सुराग नहीं लगा। DCP 
(वेस्ट) प्रशांत किरण ने बताया- 
जोबनेर के तिबारियां के रहने वाले 
विजय बाजिया का मर्डर हुआ है। 
विजय बाजिया जोबनेर थाने का 
हिस्ट्रीशीटर था। बुधवार रात करीब 

8 बजे विजय फॉर्च्यूनर गाड़ी में 
जोबनेर से जयपुर आ रहा था। इसी 
दौरान करधनी के जगदम्बा नगर 
में कैम्पर सवार 4-6 बदमाशों 
ने उसे घेर लिया। बदमाशों ने 
कैम्पर से विजय की फॉर्च्यूनर को 
टक्कर मार दी। बदमाशों से बचने 
के लिए विजय गाड़ी से उतरकर 
भागने लगा, लेकिन बदमाशों ने 
उसे घेरकर लाठी-डंडों के साथ 
कुल्हाड़ी से ताबड़तोड़ हमला 
कर दिया। महज 5 मिनट में 
हिस्ट्रीशीटर की हत्या कर हमलावर 
फरार हो गए।
लोगों ने बनाया पूरे 
घटनाक्रम का वीडियो
हिस्ट्रीशीटर की हत्या के दौरान 
वहां मौजूद लोगों ने इस पूरे 
घटनाक्रम का वीडियो बना लिया। 
हत्या की सूचना पर करधनी 
थाना पुलिस मौके पर पहुंची 
और हत्यारों को पकड़ने के लिए 

ए-श्रेणी की नाकाबंदी करवाई। 
पुलिस जांच में सामने आया है 
कि किसी केस को देकर दोनों पक्षों 
में रंजिश चल रही थी।दूसरे पक्ष 
के बदमाश काफी दिनों से विजय 
का पीछा कर रहे थे। बुधवार रात 
को जयपुर आते समय बदमाशों 
ने कैम्पर से विजय की फॉर्च्यूनर 

गाड़ी का पीछा किया। बचने के 
लिए विजय ने फॉर्च्यूनर मैन रोड 
की जगह कॉलोनी की गलियों में 
दौड़ाई और रावण गेट की तरफ 
जाने लगा। इस दौरान करधनी के 
जगदम्बा नगर में घेरकर मार डाला 
और महज 5 मिनट में हत्या कर 
हमलावर फरार हो गए।

हिस्ट्रीशीटर को कुल्हाड़ी से काट डाला: कैम्पर से फॉर्च्यूनर को 
टक्कर मारी; गाड़ी से उतरकर भागा तो घेरकर हमला किया

2 गाड़ियों में सवार हमलावरों ने गांव से 30 
किलोमीटर पीछा किया, करधनी में घेरकर मारा
करधनी में हत्या से पहले बुधवार दोपहर गांव में प्रॉपर्टी को लेकर विजय 
का कुछ लोगों से विवाद हुआ था। इसके बाद वह फॉर्च्यूनर से जयपुर 
के लिए निकला तो दो गाड़ियों में सवार हमलावर उसके पीछे लग गए। 
करीब 30 किलोमीटर पीछा करते हुए रावण गेट स्थित जगदंबा नगर 
पहुंचे। यहां फॉर्च्यूनर को टक्कर मारकर रोकने के बाद विजय को दौड़ाकर 
घेर लिया। फिर कुल्हाड़ी, लाठी और सरियों से हमला कर उसकी हत्या 
कर दी। विजय जोबनेर के तिबारियां गांव की बाजिया की ढाणी का रहने 
वाला था। बुधवार दोपहर गांव में प्रॉपर्टी विवाद के दौरान उसने कुछ लोगों 
को धमकियां भी दी थीं। बताया जा रहा है कि इसी के बाद हमलावरों ने 
उसका पीछा शुरू किया। एक पिकअप में 5 से 6 हथियारबंद बदमाश थे, 
जबकि दूसरी कार में भी कुछ लोग सवार थे। विजय अपनी फॉर्च्यूनर में 
अकेला था। उधर, प्रॉपर्टी विवाद में विजय बाजिया भी अकसर धमकी 
देता था- ‘दो हत्या कर चुका हूं, तीसरी भी कर दूंगा। मेरा क्या बिगाड़ 
लोगे, मुझे फांसी तो होगी नहीं।’ यहां तक कि उसने अपनी गाड़ी का नंबर 
भी हत्या की धारा 302 से जोड़कर 0302 रखा था। वह नंबर दिखाकर 
भी लोगों को धमकाता था। प्रॉपर्टी खाली करवाने और कब्जे को लेकर 
उसका अकसर विवाद होता था। विजय रावण गेट स्थित जगदंबा नगर 
में अपने निवास के पास पहुंचा तो उसे पीछा कर रहे हथियारबंद बदमाश 
दिखाई दिए।

स्वच्छ सर्वेक्षण 2025-26 में 
जयपुर को प्रदेश में पहला स्थान 
मिला है, लेकिन राष्ट्रीय स्तर पर 
टॉप स्वच्छ शहरों में जगह बनाने 
के लिए अभी सुधार की जरूरत 
है। हालांकि, नगर निगम ने शहर 
की सफाई व्यवस्था बेहतर बनाने 
के लिए बड़े अभियान चलाए 
हैं। 18 अप्रैल को ‘सफाई सेवा 
मैराथन-2026’ के तहत एक ही 
दिन में 6000 टन कचरा उठाकर 
नया रिकॉर्ड बनाया गया था। 
इसके लिए सभी 150 वार्डों में 
9 हजार से अधिक अधिकारी-
कर्मचारी और करीब 1500 वाहन 
उतारे गए। इसके बाद नवंबर में 
भी दो बड़े अभियान चलाए गए। 

1 नवंबर को परकोटे में रातभर 
सफाई कराई गई, 5 नवंबर को 
7000 टन से ज्यादा कचरा एकत्र 
किया गया। अप्रैल और नवंबर 
के ये अभियान स्वच्छ सर्वेक्षण 
2025-26 की मूल्यांकन अवधि 
के बाद हुए हैं। ऐसे में इनका 
प्रदर्शन मौजूदा रैंकिंग में शामिल 
नहीं है। अब राष्ट्रीय स्तर पर 
बेहतर स्थान हासिल करने के 
लिए नियमित सफाई व्यवस्था के 
साथ इन प्रयासों को आगे बढ़ाने 
की जरूरत है।

नगर निगम ने ‘सफाई सेवा 
मैराथन-2026’ के तहत सुबह 
7 बजे से शहर के सभी 150 
वार्डों में अभियान चलाया। इसमें 
9 हजार से अधिक अधिकारी-
कर्मचारी और करीब 1500 वाहन 

लगाए गए। वाहनों ने 7000 फेरे 
लगाकर 6000 टन कचरे का 
निस्तारण किया। कमिश्नर ओम 
कसेरा सुबह 7 बजे से देर शाम 
तक फील्ड में रहे। 

उन्होंने करीब 200 किलोमीटर 
का रूट कवर किया, जिसमें 
15 किलोमीटर पैदल निरीक्षण 
भी शामिल था। नगर निगम ने 
‘ऑपरेशन क्लीन स्वीप 2.0’ 
के तहत परकोटे के बाजारों और 
गलियों में रातभर सफाई अभियान 
चलाया। रात 12 बजे शुरू हुए 
अभियान में करीब ढाई हजार 
सफाई कर्मचारी और 1000 
संसाधन लगाए गए। मेयर सुनील 
कोठारी और कमिश्नर ओम कसेरा 
भी मौके पर रहे। मेयर ने खुद झाड़ू 
लगाकर सफाई की।

नगर निगम ने सुबह 7 बजे 
से सभी 150 वार्डों में एक साथ 
विशेष सफाई अभियान चलाया। 
इसमें करीब 9 हजार अधिकारी-
कर्मचारियों ने लंबे समय से जमा 
कचरा, मलबा और गंदगी हटाई। 
निगम के अनुसार, अभियान में 
7 हजार टन से अधिक कचरा 
एकत्र किया गया। स्वच्छ सर्वेक्षण 
2024-25 में 10 लाख से अधिक 
आबादी वाले शहरों की श्रेणी में 
जयपुर ग्रेटर 16वें और जयपुर 
हेरिटेज 20वें स्थान पर रहे थे। 
दोनों को थ्री-स्टार रेटिंग मिली थी। 
इस बार दोनों निगमों के एकीकरण 
के बाद जयपुर ने एक शहर के 
रूप में सर्वेक्षण में हिस्सा लिया। 
उसे स्टेट फर्स्ट ऑफ स्वच्छ सिटी 
अवॉर्ड मिला।

1 दिन में 6000 टन कचरा उठाने का रिकॉर्ड: 
स्वच्छता में प्रदेश का नंबर-1 शहर बना जयपुर

कहीं मांडना और मधुबनी जैसी 
पारंपरिक कला शैलियां अपनी 
पहचान बनाए हुए हैं तो कहीं 
ग्राफिक्स और मिक्स्ड मीडिया के 
प्रयोग से आधुनिक कला की नई 
अभिव्यक्तियां सामने आ रही हैं। 
यहां राजस्थान के अलग-अलग 
क्षेत्रों से आए 55 कलाकारों की 
50 से ज्यादा कलाकृतियां प्रदर्शित 
की गई हैं। खास बात ये है कि यह 
प्रदर्शनी केवल कला को देखने 
का अवसर नहीं दे रही, बल्कि 
कलाकारों को अपनी रचनाओं की 
बिक्री के जरिए आर्थिक रूप से 
मजबूत बनाने का मंच भी उपलब्ध 
करा रही है। प्रदर्शनी का उद्घाटन 
आरआईसी के निदेशक निहाल 
चंद गोयल ने किया था, जिसमें 
वरिष्ठ कलाकार यूनुस खिमानी, 
आरआईसी की उप सचिव अनुपमा 
गोयल और वनस्थली विद्यापीठ के 
डॉ. मनोज टेलर सहित कला जगत 
से जुड़े लोग शामिल हुए। प्रदर्शनी 
में वनस्थली विद्यापीठ, राजस्थान 
स्कूल ऑफ आर्ट, राजस्थान 
विश्वविद्यालय और आईसीजी 
यूनिवर्सिटी के विद्यार्थियों की 
कलाकृतियां भी शामिल हैं। अलग-
अलग संस्थानों और पृष्ठभूमि से 
आए कलाकारों की रचनाओं में 

उनके अनुभव, कल्पनाशीलता और 
कला के प्रति समझ की विविधता 
देखने को मिल रही है।

प्रदर्शनी का एक प्रमुख आकर्षण 
जयपुर की ऐतिहासिक इमारतों और 
विरासत को केंद्र में रखकर बनाई 
गई वॉटरकलर पेंटिंग्स हैं। इन 
कलाकृतियों में शहर की स्थापत्य 
पहचान और सांस्कृतिक परिवेश को 
रंगों के माध्यम से प्रस्तुत किया गया 
है। जयपुर की ऐतिहासिक धरोहरों 
को कैनवास पर उतारने का यह 
प्रयास शहर की कला और पर्यटन 
दोनों दृष्टियों से खास है। वॉटरकलर 

माध्यम की पारदर्शिता और रंगों के 
संयोजन से कलाकारों ने विरासत के 
दृश्यों को अपनी रचनात्मक दृष्टि 
से प्रस्तुत किया है। इन पेंटिंग्स में 
केवल इमारतों का चित्रण ही नहीं, 
बल्कि शहर की ऐतिहासिक पहचान 
और उससे जुड़े सांस्कृतिक भाव 
को भी महसूस किया जा सकता है।

प्रदर्शनी में पारंपरिक कला 
शैलियों के साथ समकालीन कला 
के प्रयोग भी आकर्षित कर रहे 
हैं। मांडना और मधुबनी जैसी 
लोककलाओं के जरिए कलाकारों 
ने भारतीय कला परंपरा की 

समृद्धि को सामने रखा है। इन 
शैलियों में पारंपरिक आकृतियों, 
रेखाओं और रंगों की अपनी 
विशिष्ट पहचान देखने को मिलती 
है। वहीं ग्राफिक्स और मिक्स्ड 
मीडिया के माध्यम से कलाकारों 
ने अलग-अलग माध्यमों और 
तकनीकों के साथ प्रयोग किए हैं। 
एक ही स्थान पर पारंपरिक लोक 
अभिव्यक्ति और आधुनिक कला 
दृष्टिकोण का यह मेल प्रदर्शनी को 
विविधतापूर्ण बनाता है। कलाकारों 
की रचनाओं में उनकी व्यक्तिगत 
कल्पना और अपने आसपास के 

परिवेश को देखने का नजरिया भी 
सामने आता है। प्रदर्शनी में दिलीप 
डामोर, विनोद नागर, कमल 
मीणा, रवि कुमार योगी, मनीष 
कुमावत, जितेंद्र सैनी, अतानु 
बक्षी, डॉ. सुनीता मीणा, डिपल 
दलाल, रवि प्रसाद कोली, जयश्री 
सिंह देव, संदीप मेघवाल, अमित 
सोलंकी, अमर प्रजापत, दिशांक 
शर्मा, संत कुमार, नरेंद्र सैन, 
अरुण कुमार कुमावत, प्रभुलाल 
गमेती, अभिषेक सैनी, बादल 
जलवानिया, अदेई प्रिया, निखिल 
कुमार सिंह, राजेश जांगिड़, 

धनुश्री माथुर, रेखा अग्रवाल, 
तन्वी सक्सेना, यशस्वी डागा, 
श्वेता नैना, आयुष चौधरी, केशव 
कश्यप, ऋतिक पटेल, नत्थूलाल 
महावर, वर्षा तनेजा, कृष्ण कांत, 
अभय भारी, धीरज सैनी, अंकित 
कुमार निगम, मिटू भारद्वाज, 
विशाल बारू, मानसी कुशवाह, 
जाह्नवी चावड़ा, ग्रेसी सोनी, खुशी 
मान, नंदिनी अग्रवाल, वंशिका 
नाथावत, अनुष्का शर्मा, कशिका 
पालीवाल, रानिका शेखावत, दीक्षा 
कुशवाह, मुबश्शेरा बानो, दिव्यांशी 
सोनी, पूजा पुरी, भूमिका सिह और 

बिंदु कुमावत सहित कलाकारों की 
कलाकृतियां शामिल हैं।

इस प्रदर्शनी की खास बात इसका 
बिक्री मॉडल भी है। सामान्यत: कई 
निजी आर्ट गैलरी कलाकृतियों की 
बिक्री पर 40 से 50 प्रतिशत तक 
कमीशन लेती हैं, जबकि आरआईसी 
ने कलाकारों के हितों को ध्यान में 
रखते हुए अपना कमीशन केवल 5 
प्रतिशत रखा है। इसका उद्देश्य बिक्री 
से प्राप्त राशि का अधिक हिस्सा 
सीधे कलाकारों तक पहुंचाना है। 
प्रदर्शनी में रखी सभी कलाकृतियां 
बिक्री के लिए उपलब्ध हैं। इनकी 

कीमत लगभग 10 हजार से 2 लाख 
रुपए तक रखी गई है। ऐसे में कला 
प्रेमियों और कला संग्राहकों के साथ 
वे लोग भी अपनी पसंद की मौलिक 
कलाकृति खरीद सकते हैं, जो पहली 
बार कला संग्रह की शुरुआत करना 
चाहते हैं। प्रदर्शनी का क्यूरेशन 
राजस्थान इंटरनेशनल सेंटर की 
क्यूरेटर निखत अंसारी ने किया है। 
इसका उद्देश्य युवा कलाकारों को 
व्यवस्थित और पेशेवर मंच उपलब्ध 
कराने के साथ उनकी कला को 
व्यापक पहचान दिलाना और उन्हें 
कला बाजार से जोड़ना है।

मांडना-मधुबनी से लेकर वाटरकलर पेंटिंग की प्रदर्शनी: 55 कलाकारों की कलाकृतियां सजी

जयपुर से मुंबई जाने वाले पैसेंजर्स 
को बुधवार को परेशानी का सामना 
करना पड़ा। अकासा एयर की 
फ्लाइट QP - 1154 में उड़ान से 
पहले तकनीकी खराबी आने के 
कारण इसे कैंसिल कर दिया गया। 
विमान में पैसेंजर्स की बोर्डिंग भी 
हो चुकी थी। इसके बाद तकनीकी 
खराबी की जानकारी मिलने पर सभी 
पैसेंजर्स को विमान से उतार दिया 
गया। बता दें कि अकासा एयर की 
फ्लाइट संख्या QP-1154 निर्धारित 
शेड्यूल के अनुसार- जयपुर से 
दोपहर 12 बजे मुंबई के लिए रवाना 
होती है। फ्लाइट दोपहर 1:55 बजे 
मुंबई पहुंचती है। जयपुर से मुंबई के 
बीच इस उड़ान का समय करीब 1 
घंटा 55 मिनट है, लेकिन बुधवार 
को फ्लाइट को पहले 2 घंटे लेट 

दोपहर 2 बजे उड़ान भरने की 
जानकारी दी गई। आखिरी वक्त 
पर इसे कैंसिल कर दिया। इसके 
अलावा 2 और फ्लाइट काे कैंसिल 
कर दिया गया। तकनीकी खराबी दूर 
करने के प्रयासों के बावजूद विमान 
को उड़ान के लिए तैयार नहीं किया 
जा सका। इस दौरान पैसेंजर्स को 
विमान में दोबारा उड़ान शुरू होने 
का इंतजार करना पड़ा। करीब दो 
घंटे से ज्यादा समय तक इंतजार 
के बाद भी तकनीकी समस्या का 
समाधान नहीं हो सका। इसके 
बाद एयरलाइन ने अंतिम समय में 
फ्लाइट कैंसिल करने का फैसला 
लिया। फ्लाइट के अचानक कैंसिल 
होने से मुंबई जाने वाले पैसेंजर्स को 
परेशानी हुई। कई पैसेंजर्स को अपनी 
आगे की यात्रा और जरूरी कार्यक्रमों 
को लेकर भी परेशानी का सामना 
करना पड़ा।

जयपुर-मुंबई अकासा एयर की 
फ्लाइट में तकनीकी खराबी

गूगल सर्च में मिला फेक कस्टमर 
केयर, 95 हजार रुपए ऐंठे 

जूम न्यूज }जयपुर

गूगल सर्च पर मिले फेक कस्टमर केयर से एक महिला के 95 
हजार रुपए ऐंठने का मामला सामने आया है। ऑनलाइन मंगवाई 
बेडशीट को रिटर्न करने के लिए महिला ने कॉन्टैक्ट किया था। 
गलती से कटे 1.42 लाख रुपए रिफंड करने का झांसा देकर शातिर 
ने फंसाया। पीड़ित महिला ने मंगलवार दोपहर शिप्रापथ थाने में 
रिपोर्ट दर्ज करवाई है। ASI भागीरथमल ने बताया- मानसरोवर के 
थड़ी मार्केट निवासी धमेन्द्रा शर्मा (57) ने रिपोर्ट दर्ज करवाई है। 
8 नवंबर को उन्होंने ऑनलाइन दो बेडशीट मंगवाई थी। बेडशीट 
पसंद नहीं आने पर रिटर्न कराने के लिए गूगल पर जेप्टो के कस्टमर 
केयर नंबर सर्च किए। ऑनलाइन मिले मोबाइल नंबर पर कॉन्टैक्ट 
किया। फेक कस्टमर केयर से बात करने वाले युवक ने उन्हें बातों 
में उलझा लिया। बातों ही बातों में कहा कि आपके गलती से 1 लाख 
42 हजार रुपए कट गए हैं। आप हमारे बताए मोबाइल नंबर पर 
95 हजार रुपए ट्रांसफर कर दो। उसके बाद हम आपको आपके पूरे 
रुपए रिफंड कर देंगे। बातों में आकर महिला ने बताए गए मोबाइल 
नंबर पर 95 हजार रुपए ऑनलाइन ट्रांसफर कर दिए। उसके बाद 
कॉन्टैक्ट करने का प्रयास करने पर शातिर ने उनका मोबाइल नंबर 
ब्लॉक कर दिया। फ्रॉड का एहसास होने पर पीड़िता की ओर से 
शिप्रापथ थाने में रिपोर्ट दर्ज करवाई गई। पुलिस मोबाइल नंबरों के 
आधार पर शातिर क्रिमिनल की तलाश कर रही है।

रतनगढ़ में 13 से होगी सीनियर 
राज्यस्तरीय कोर्फबॉल प्रतियोगिता

जूम न्यूज }जयपुर

12वीं सीनियर राज्यस्तरीय कोर्फबॉल प्रतियोगिता 13 से 15 नवंबर 
तक नेहरू स्टेडियम, रतनगढ़ (चूरू) में आयोजित होगी। प्रतियोगिता 
में प्रदेश के करीब 25 जिलों के 400 से 500 महिला एवं पुरुष 
खिलाड़ी हिस्सा लेंगे। इसमें आगामी सीनियर राष्ट्रीय प्रतियोगिता 
के लिए राजस्थान टीम के खिलाड़ियों का चयन भी किया जाएगा। 
प्रतियोगिता के दौरान 14 नवंबर को राजस्थान कोर्फबॉल संघ की 
साधारण सभा की बैठक भी आयोजित होगी। इसमें आगामी वर्ष की 
राज्यस्तरीय प्रतियोगिताओं का कैलेंडर तय किया जाएगा। साथ ही 
प्रदेश के विभिन्न जिलों में कोर्फबॉल के विकास और खेल को बढ़ावा 
देने की योजनाओं पर चर्चा की जाएगी।

जयपुर सेंट्रल जेल में भावुक 
माहौल में मना भैया दूज

जूम न्यूज }जयपुर

जयपुर सेंट्रल जेल में भैया दूज का पर्व मनाया गया। जेल प्रशासन 
की विशेष अनुमति और कड़ी सुरक्षा व्यवस्था के बीच बड़ी संख्या 
में बहनें रोली-अक्षत और पूजा सामग्री लेकर जेल परिसर पहुंचीं। 

मुलाकात कक्ष में 
भाइयों और बहनों के 
आमने-सामने आते ही 
माहौल बेहद भावुक 
हो गया और कई 
महीनों बाद मिलकर 
अनेक लोगों की आंखें 
नम हो गईं। बहनों ने 

भाइयों के माथे पर तिलक लगाया, आरती उतारी, मिठाई खिलाई 
और उनके लंबे जीवन के साथ जल्द रिहाई व अपराधमुक्त राह की 
कामना की। भाइयों ने भी बहनों की सुरक्षा और उज्ज्वल भविष्य के 
लिए वचन दोहराया। त्योहार को देखते हुए सुबह से विशेष काउंटर 
बनाए गए थे ताकि प्रक्रिया सहज रहे। मिठाई और पूजा सामग्री की 
नियमानुसार जांच के बाद ही भीतर प्रवेश दिया गया।

जयरामपुरी बाबा गोधाम में 66वां 
गोसेवा महोत्सव मनाया

जूम न्यूज }जयपुर

जयरामपुरी बाबा गोधाम में दीपावली पर 66वां गोसेवा महामहोत्सव 
मनाया। संकीर्तन, भजन, गोवर्धन पूजन और गोमाता के पुष्पाभिषेक 
के साथ आयोजन हुआ। संजय मिश्र ने गोरक्षा, कन्या रक्षा और 
पर्यावरण संरक्षण का संकल्प दिलाया। पीठाधीश्वर हीरापुरी महाराज 
ने जीव सेवा को परम धर्म बताया। इस दौरान वृक्षारोपण, परिंडे 
लगाए। अन्नकूट प्रसाद बांटा।

ब्रीफ न्यूज

जूम न्यूज }जयपुर

राजस्थान के तीरंदाजों के लिए 
राष्ट्रीय प्रतियोगिता का सफर इस 
बार कुछ खास और यादगार 
बन गया है। अब तक लंबी दूरी 
की यात्रा में लगने वाले समय 
और थकान की चिंता करने 

वाले खिलाड़ियों को पहली बार 
राजस्थान तीरंदाजी संघ ने हवाई 
सफर की सुविधा दी है। संघ ने 
पूरी टीम के आने-जाने के हवाई 
टिकट का खर्च स्वयं वहन किया 
है। इस पहल का उद्देश्य खिलाड़ियों 
को यात्रा की थकान से बचाकर 
प्रतियोगिता में बेहतर प्रदर्शन के 

लिए तैयार करना है। शिलॉन्ग 
(मेघालय) में 12 से 17 नवंबर 
तक होने वाली सीनियर राष्ट्रीय 
तीरंदाजी प्रतियोगिता में हिस्सा 
लेने के लिए राजस्थान की टीम 
को संघ के अध्यक्ष दीपेन्द्र सिंह ने 
शुभकामनाएं देकर रवाना किया। 
यह सिर्फ खिलाड़ियों की यात्रा 

की सुविधा नहीं, बल्कि उनके 
प्रति संघ के भरोसे और सहयोग 
का भी प्रतीक है। खिलाड़ियों के 
लिए यह अनुभव इसलिए भी 
खास है कि पहली बार पूरी टीम 
हवाई यात्रा के जरिए राष्ट्रीय 
प्रतियोगिता में हिस्सा लेने जा रही 
है। अध्यक्ष दीपेन्द्र सिंह ने कहा 

कि राजस्थान के खिलाड़ियों को 
बेहतर सुविधाएं उपलब्ध करवाना 
संघ की प्राथमिकता है। हवाई यात्रा 
से खिलाड़ियों का समय बचेगा 
और वे प्रतियोगिता में पूरी ऊर्जा के 
साथ उतर सकेंगे। यह प्रतियोगिता 
राजस्थान के लिए खेल के लिहाज 
से भी बेहद महत्वपूर्ण है। इसी 

के प्रदर्शन के आधार पर आगामी 
राष्ट्रीय खेलों के लिए टीम अपना 
कोटा तय करने का प्रयास करेगी। 
ऐसे में राजस्थान के तीरंदाजों 
के सामने पदक जीतने के साथ 
राष्ट्रीय खेलों में जगह बनाने की 
चुनौती भी होगी।

राजस्थान टीम के खिलाड़ी

अभिलाषा यादव, अनुज 
भाम्भू, भारती, धृति शर्मा, हरप्रीत 
कौर, हर्षित, कल्पना रेगर, खुशी 
शर्मा, कुमकुम जांगिड़, महेश 
कुमावत, नरेंद्र जाट, नेहा वैष्णव, 
निक्की शर्मा, निशांत शेरावत, 
प्रद्युम्न यादव, प्रतिभा कंडारा, 
प्रिया गुर्जर, राहुल मीणा, शिवानी, 

वासु यादव, विकास यादव, 
विवेक कुमावत, यशवंत सैनी 
और युवराज वर्मा।

{टीम के प्रशिक्षक एवं मैनेजर: 
अनिल जोशी, अर्जुन यादव और 
सोमेश (प्रशिक्षक), पूजा आचार्य 
(महिला प्रशिक्षक) तथा सुवीर 
देव नाथ (मैनेजर)।

प्रदेश के तीरंदाजों के सपनों को मिली उड़ान, पहली बार हवाई यात्रा

जूम न्यूज }बीकानेर

माध्यमिक शिक्षा बोर्ड अजमेर के 
एग्जाम शुरू होने से करीब दो महीने 
पहले शिक्षा विभाग ने शहरी क्षेत्र के 
सरकारी स्कूलों में टीचर्स के खाली 
पद भरने की प्रक्रिया शुरू की है। 
इसके लिए विद्या संबल योजना के 
दूसरे चरण के तहत गेस्ट फैकल्टी 
लगाई जाएगी। माध्यमिक शिक्षा 
निदेशालय, बीकानेर की ओर से 10 
नवंबर को जारी आदेश के अनुसार 
नगरीय निकाय क्षेत्रों के सरकारी 
स्कूलों में पात्र अभ्यर्थियों को पूरी 
तरह अस्थायी आधार पर लगाया 
जाएगा। आवेदन 23 से 25 नवंबर 
तक किए जा सकेंगे।

योजना के तहत सरकारी स्कूलों 

में विभिन्न सब्जेक्ट्स के टीचर्स के 
खाली पदों पर गेस्ट फैकल्टी लगाई 
जाएगी। इसके लिए उन्हीं पदों पर 
चयन होगा, जो स्कूल में स्वीकृत हैं 
और खाली हैं। आवेदन करने वाले 
अभ्यर्थियों की योग्यता राजस्थान 
शिक्षा (राज्य एवं अधीनस्थ) सेवा 
नियम-2021 में तय प्रावधानों के 
अनुसार होनी चाहिए।

अभ्यर्थियों की प्राथमिकता 
सूची तैयार करने के लिए शैक्षणिक 
योग्यता के अंकों का 75 प्रतिशत 
और व्यावसायिक योग्यता के 
अंकों का 25 प्रतिशत हिस्सा जोड़ा 
जाएगा। चयन प्रक्रिया में किसी भी 
स्तर पर इंटरव्यू नहीं होगा। आदेश 
में रिटायर हो चुके कर्मचारियों को 
प्राथमिकता देने का भी प्रावधान 

है। रिटायर कर्मचारी उपलब्ध नहीं 
होने पर समान अंक पाने वाले 
निजी अभ्यर्थियों में अधिक उम्र के 
अभ्यर्थी को प्राथमिकता दी जाएगी।

गेस्ट फैकल्टी के रूप में कक्षा 
11वीं और 12वीं के शिक्षकों को 
प्रति घंटे 400 रुपए मानदेय दिया 
जाएगा। इसके लिए अधिकतम 
मासिक मानदेय 30 हजार रुपए तय 
किया गया है।
यह रहेगा आवेदन और 
चयन का कार्यक्रम
19 नवंबर: यसूीईईओ स्कूल स्तरीय 
चयन समिति का गठन होगा।
21 नवंबर: खाली पदों का विज्ञापन 
जारी होगा।
23 से 25 नवबंर: अभ्यर्थी आवदेन 

कर सकेंग।े
26 नवबंर: मिले आवेदनों की सचूी 
जारी होगी।
27 स े28 नवबंर: आवेदन पत्रों की 
जाचं होगी। अस्थायी वरीयता सचूी 
जारी कर आपत्तिया ंमागंी जाएंगी।
30 नवबंर: अतंिम वरीयता सचूी 
जारी होगी।
1 दिसबंर: चयनित अभ्यर्थियों के 
आवेदन मखु्य ब्लॉक शिक्षा अधिकारी 
कार्यालय भजे ेजाएंग।े
2 दिसबंर: मखु्य ब्लॉक शिक्षा 
अधिकारी कार्यालय स े आवदेन 
जिला शिक्षा अधिकारी कार्यालय भजेे 
जाएंग।े
3 दिसबंर: जिला शिक्षा अधिकारी 
कार्यालय स े आवेदन मखु्य जिला 
शिक्षा अधिकारी कार्यालय भजेे 

जाएंग।े
4 दिसबंर: जिला स्तरीय समिति 
चयन सचूी को मजंरूी दगेी। इसी दिन 
रात 11:59 बज ेतक नियकु्ति आदशे 
जारी किए जाएंग।े
65 साल तक के अभ्यर्थी 
कर सकेंगे आवेदन

आदेश के अनुसार 65 साल 
तक के रिटायर शिक्षक और निजी 
अभ्यर्थी तय योग्यता पूरी करने 
पर आवेदन कर सकेंगे। चयनित 
अभ्यर्थियों को सात दिन के भीतर 
अपनी सहमति देनी होगी। इसके 
बाद तय समय पर संबंधित स्कूल 
में कार्यभार संभालना होगा। गेस्ट 
फैकल्टी की नियुक्ति पूरी तरह 
अस्थायी होगी। इससे किसी भी 

अभ्यर्थी को नियमित सरकारी 
सेवा में नियुक्ति का अधिकार नहीं 
मिलेगा।
ग्रामीण स्कूलों के लिए 
अभी जारी नहीं हुई 
समय-सारणी

माध्यमिक शिक्षा निदेशक 
लालित कुमार की ओर से जारी 
आदेश में साफ किया गया है कि 
फिलहाल यह कार्यक्रम नगरीय 
निकाय क्षेत्रों के सरकारी स्कूलों 
के लिए है। ग्रामीण क्षेत्र के स्कूलों 
को इस प्रक्रिया में शामिल नहीं 
किया गया है। जारी समय-सारणी 
सांकेतिक है। मुख्य जिला शिक्षा 
अधिकारी जरूरत के अनुसार इसमें 
बदलाव कर सकते हैं।

बोर्ड एग्जाम से पहले स्कूलों में गेस्ट टीचर्स लगेंगे: 23 नवम्बर से शुरू आवेदन

मोबाइल और सामान छीनने 
का आरोप, FIR दर्ज

जूम न्यूज }बज्जू

बज्जू थाना क्षेत्र के बीकमपुर स्थित केवी 
भड़ला-3 पावर ग्रिड उपकेंद्र में सोमवार 
शाम 15-20 लोगों ने घुसकर सुरक्षा 
कर्मियों से मारपीट की। घटना में दो सुरक्षा 
गार्ड घायल हो गए। पुलिस ने रिपोर्ट के 
आधार पर एफआईआर दर्ज कर जांच शुरू 
कर दी है। थानाधिकारी चंद्रजीतसिंह भाटी 
ने बताया कि पावर ग्रिड कॉर्पोरेशन ऑफ 
इंडिया लिमिटेड के वरिष्ठ महाप्रबंधक सुरेंद्र 

कुमार ने बज्जू थाने में रिपोर्ट दी। रिपोर्ट 
के मुताबिक 9 नवंबर को शाम करीब 
7:30 बजे बीकमपुर निवासी चेनाराम 
और जीवनराम ने उपकेंद्र पर तैनात सुरक्षा 
गार्डों से गाली-गलौज की। आरोप है कि 
दोनों 15-20 साथियों के साथ दो वाहनों 
में उपकेंद्र पहुंचे। उन्होंने वाहनों से मुख्य 
प्रवेश द्वार को टक्कर मारकर क्षतिग्रस्त 
किया और परिसर में घुस गए।

रिपोर्ट के अनुसार आरोपियों ने लोहे 
की सरियों और पत्थरों से सुरक्षा कर्मियों 
पर हमला किया। सुरक्षा गार्ड नरपतसिंह के 
सिर में गंभीर चोट लगी और वे बेहोश हो 
गए। गज्जेसिंह भी घायल हुए। आरोपियों 

ने करीब 15-20 मिनट तक परिसर में 
तोड़फोड़ की और पावर ग्रिड की संपत्तियों 
को नुकसान पहुंचाने की कोशिश की। 
रिपोर्ट में गज्जेसिंह और किचन स्टाफ के 
सवाई सिंह के मोबाइल फोन व अन्य 
सामान छीनने और जाते समय धमकी देने 
का आरोप भी लगाया गया है। घायलों को 
पहले नोख, जिला फलौदी के अस्पताल ले 
जाया गया। वहां से गंभीर रूप से घायल 
गार्ड को फलोदी और फिर जोधपुर रेफर 
किया गया। पुलिस ने एफआईआर दर्ज की 
है। जांच एएसआई झंवरलाल बिश्नोई को 
सौंपी गई है। पुलिस के मुताबिक, घायलों 
का मेडिकल मुआयना भी कराया जाएगा।

15-20 लोगों ने भड़ला-3 पावर ग्रिड उपकेंद्र 
में हमला किया, दो सुरक्षा गार्ड घायलजूम न्यूज }नापासर

नापासर के राजीव गांधी स्टेडियम में पहली 
बार चार दिवसीय माहेश्वरी बैडमिंटन लीग 
शुरू हुई है। प्रतियोगिता में 24 टीमें हिस्सा 
ले रही हैं। सभी मुकाबले शाम 6 बजे से 
रात 11 बजे तक खेले जा रहे हैं। फाइनल 
मुकाबला 14 नवंबर को स्टेडियम के 
बैडमिंटन कोर्ट में होगा।

शुभारंभ समारोह में उत्तर राजस्थान 
माहेश्वरी प्रदेश अध्यक्ष मनोहरलाल सोनी, 
बीकानेर माहेश्वरी जिला अध्यक्ष संजय 
करनानी और पूर्व जिला अध्यक्ष ललित 
कुमार झंवर मौजूद रहे। अतिथियों ने 
खिलाड़ियों से परिचय लिया और प्रतियोगिता 

शुरू की। समारोह में माहेश्वरी समाज 
के लोग और महिलाएं भी शामिल हुईं। 
आयोजन से जुड़े मनीष मूंधड़ा ने बताया 
कि 24 टीमों को चार-चार टीमों के समूह में 
बांटकर मुकाबले कराए जाएंगे। आयोजकों 
के मुताबिक, प्रतियोगिता का उद्देश्य खेल 
प्रतिभाओं को मंच देना और समाज के 
युवाओं में मेलजोल, टीम भावना और खेल 
संस्कृति को बढ़ावा देना है।

नापासर में बैडमिंटन लीग: राजीव 
गांधी स्टेडियम में 24 टीमें खेल रहीं

जूम न्यूज }झुंझुनूं

भाई दूज पर बहनें भाइयों के माथे 
पर तिलक लगाकर उनकी लंबी उम्र 
की कामना करती हैं। झुंझुनूं के गांव 
घरड़ाना खुर्द में एक बहन ने देश 
की रक्षा के लिए शहीद हुए अपने 
भाई की प्रतिमा के सामने आरती 
उतारकर और तिलक लगाकर भाई 
दूज की रस्म निभाई। इस दौरान 
शहीद स्क्वाड्रन लीडर कुलदीप सिंह 
राव की बहन कमांडेंट अभिता राव 
भावुक हो गई।

कमांडेंट अभिता राव ने भावुक 
होते हुए कहा - उनका भाई भले ही 
आज उनके बीच मौजूद नहीं है, 
लेकिन देश के लिए उसकी शहादत 
पर उन्हें गर्व है। वह हमेशा उनके 

दिल में और देश के अमर नायकों 
के रूप में जीवित रहेगा। भाई दूज 
के मौके पर बहन ने भाई के प्रति 
प्रेम और सम्मान जताने के साथ 
उसकी शहादत को भी नमन किया। 
परिवार के लिए यह पर्व भाई की 
यादों को फिर से ताजा करने वाला 
रहा। एक ओर भाई दूज की परंपरा 
निभाई गई, तो दूसरी ओर देश के 
लिए सर्वोच्च बलिदान देने वाले 
भाई को श्रद्धांजलि भी दी गई। 
इस दौरान शहीद स्क्वाड्रन लीडर 
कुलदीप सिह राव की माता कमला 
देवी, पिता रणधीर सिह राव, 
विद्याधर, अनुप, सुनील, रोताश, 
महेंद्र, सरपंच संदीप कुमार राव 
और सूरजभान सहित अन्य लोग 
मौजूद रहे।

शहीद की प्रतिमा को तिलक 
लगा बहन ने मनाई भाई-दूज

एसपी से मांगा न्याय, 
दूसरे पक्ष ने भी पुलिस 
पर उठाए सवाल

जूम न्यूज }झुंझुनूं

बिसाऊ थाना क्षेत्र के दिलोई गांव में 
7 नवंबर को हुई मारपीट का मामला 
अब और तूल पकड़ने लगा है। पहले 
एक पक्ष की ओर से कार्रवाई नहीं 
होने के आरोप लगाए गए थे, वहीं 
बुधवार को दूसरे पक्ष के ग्रामीण भी 
पुलिस के खिलाफ शिकायत लेकर 
जिला मुख्यालय पहुंचे। ग्रामीणों ने 
पुलिस पर एकतरफा कार्रवाई करने, 
उनकी रिपोर्ट दर्ज नहीं करने और 

आरोपियों के खिलाफ कार्रवाई 
करने के बजाय उन्हें ही धमकाने 
का आरोप लगाया। ग्रामीणों का 
कहना था कि गांव में उनके परिवार 
और समर्थकों को डराया-धमकाया 
जा रहा है, लेकिन पुलिस उनकी 
शिकायत सुनने को तैयार नहीं है।

ग्रामीण राजपाल श्योराण के 
नतेतृ्व में पहुचं े लोगों न े पलुिस 
अधीक्षक को परिवाद दकेर मामले 
की निष्पक्ष जाचं करान,े उनकी रिपोर्ट 
दर्ज करन े और नामजद लोगों के 
खिलाफ काननूी कार्रवाई करन े की 
मागं की। ग्रामीणों न ेआरोप लगाया 

कि व ेअपनी शिकायत लकेर एसपी 
स ेमिलन ेजा रहे थ,े लकेिन पलुिस 
न े उन्हें आवास तक नहीं पहंुचने 
दिया। इस दौरान पलुिस और ग्रामीणों 
क े बीच बहस भी हुई। ग्रामीणों ने 
पलुिस पर महिलाओं क ेसाथ अभद्र 
व्यवहार करन ेका आरोप लगाया।

दिलोई मारपीट मामला गरमाया, दूसरे पक्ष ने खोला मोर्चा 

बाबा सीताराम आश्रम 
में अन्नकूट महोत्सव

जूम न्यूज }श्रीगंगानगर

गोलबाजार स्थित बाबा सीताराम 
आश्रम में मंगलवार को गोवर्धन पजूा 
के अवसर पर अन्नकूट महोत्सव 
उल्लासपूर्वक मनाया गया। गद्दीनशीन 
महतं रामेश्वर दास महात्यागी ने 
बताया कि प्रातःकाल भगवान श्रीराम 
दरबार, बालाजी महाराज, राधा-
कृष्ण व शिव दरबार सहित अन्य 
प्रतिमाओं का विधिवत पजून किया 
गया। इसके पश्चात भगवान श्रीराम 
को छप्पन भोग अर्पित कर सखु-
समृद्धि व विश्व कल्याण की कामना 
की गई। महाआरती क े बाद बड़ी 
सखं्या में पहुचं ेश्रद्धालओुं में अन्नकूट 
का प्रसाद वितरित किया गया, जिसमें 
विशषे रूप स ेकढ़ी-खीचड़ा, परूी-
सब्जी और हलवा शामिल रहा।

जूम न्यूज }श्रीगंगानगर

लोक आस्था और सरू्योपासना का 
चार दिवसीय महापर्व छठ 13 नवबंर 
स ेनहाय-खाय क ेसाथ शरुू होगा। 
इस वर्ष छठ महापर्व पर ग्रहों और 
नक्षत्रों का दरु्लभ और शभु सयंोग बन 
रहा है। 14 नवबंर को खरना और 15 
को अस्ताचलगामी सरू्यदवे को अर्घ्य 
और 16 नवबंर को उदीयमान सरू्यदवे 
को अर्घ्य दिया जाएगा। रविवार 
का दिन स्वय ंभगवान भास्कर की 
आराधना को समर्पित होता है, ऐसे 
में इस दिन विशिष्ट योगों का बनना 
छठ व्रतियों और उनक ेपरिवारों के 
लिए विशषे फलदायी और मगंलकारी 
माना जा रहा है।

कार्तिक माह के शुक्ल पक्ष की 
षष्ठी तिथि को मनाया जाने वाला 
कार्तिक छठ हिदुओं का प्रमुख 
त्योहार है। श्रीगंगानगर में महापर्व 
को लेकर कृत्रिम सरोवरों पर 
तैयारियां शुरू हैं। संतान के दीर्घायु 
जीवन, उत्तम स्वास्थ्य और 
परिवार की सुख-समृद्धि के लिए 
व्रती 36 घंटे का कठिन निर्जला 
व्रत रखकर अस्ताचलगामी और 
उदीयमान सूर्यदेव को अर्घ्य अर्पित 
करेंगे। कार्तिक माह के शुक्ल पक्ष 
की षष्ठी तिथि को मनाया जाने 
वाला कार्तिक छठ हिंदुओं का 
प्रमुख त्योहार है। छठ अनुष्ठान के 
तीसरे दिन षष्ठी तिथि पर रविवार 
का होना अपने-आप में सूर्य पूजा 

के महत्व को कई गुना बढ़ा देता है। 
चार दिवसीय छठ महापर्व में बहुत 
ही शुभ योगों का संयोग मिल रहा 
है। छठ महापर्व की सबसे खास 
बात यह है कि इस व्रत से बल, 
आरोग्य, समृद्धि और संतान सुख 
की प्राप्ति होती है। इस व्रत के पुण्य 
प्रभाव से घर में सुख-शांति और 
समृ​िद्ध आती है। संतान की कामना 
करने वाली महिलाओं के लिए यह 
व्रत उत्तम माना गया है। 13 नवंबर 
: नहाय-खाय- व्रती पवित्र स्नान 
और पूरी शुद्धता व सात्विकता 
के साथ कद्दू-भात (चने की दाल 
और लौकी की सब्जी) का प्रसाद 
ग्रहण कर चार दिवसीय व्रत का 
संकल्प लेंगे।

चार दिवसीय छठ महापर्व 13 से नहाय-खाय से 
होगा शुरू, इस बार सर्वार्थ सिद्धि योग व रवि योग 

जूम न्यूज } पिलानी

भारतीय सेना से रिटायर राजेश 
पूनिया का सपना था कि उनका बेटा 
अपनी दुल्हन को हेलीकॉप्टर से गांव 

लेकर पहुंचे। पिता का ये सपना 11 
नवंबर 2026 को पूरा हुआ। बेटा 
अभिनव पूनिया जब अपनी दुल्हन 
निकिता कुलहरी को हेलीकॉप्टर से 
गांव लेकर पहुंचा तो पूरा गांव दुल्हन 

और हेलीकॉप्टर को देखने के लिए 
जुट गया। ग्रामीणों ने पूरी गर्मजोशी 
के साथ दुल्हन का स्वागत किया। 
मामला झुंझुनूं जिले की पिलानी 
पंचायत समिति क्षेत्र के ढंढारिया 

गांव का है। 10 नवंबर को अभिनव 
की बिंजूसर (चूरू) निवासी 
निकिता कुलहरी के साथ हुई। 
अभिनव ने बताया-मैने बीएससी के 
बाद मर्चेंट नेवी जॉइन किया था। 

5 दिसम्बर 2025 को मेरी बिंजूसर 
(झुंझुनूं) निवासी निकिता से साथ 
सगाई हुई थी। सगाई के बाद से ही 
मेरा और मेरे पिता राजेश पूनिया का 
सपना था कि गांव में हेलीकॉप्टर से 

दुल्हन को लेकर आएंगे। इसके बाद 
तय किया गया कि शादी के बाद मेरे 
ससुराल से दुल्हन को हेलीकॉप्टर 
में लेकर आया जाएगा। अभिनव ने 
बताया-मेरे पिता 2008 में भारतीय 

सेना से रिटायर होने के बाद अब 
मिलिट्री इंजीनियरिंग सर्विस की 
टेक्निकल विंग में कार्यरत हैं और 
दिल्ली में पोस्टेड हैं। वहीं निकित 
ने बीएससी नर्सिंग तक पढ़ाई कर 

रखी है। उसके माता पिता दोनों 
ही टीचर हैं। वहीं छोटा भाई अभी 
पढ़ाई कर रहा है। गांव में हेलीकॉप्टर 
की लैंडिंग के चलते मंड्रेला पुलिस 
प्रशासन मौके पर मौजूद रहा। 

बेटे की शादी में पिता का सपना हुआ पूरा: पिलानी में हेलीकॉप्टर से पहुंची दुल्हन

जोधपुर में सड़क पर किया  
स्टंट, 2 युवक गिरफ्तार

जूम न्यूज }जोधपुर

दीपावली के त्योहार पर 8 नवंबर को जोधपुर में सड़क पर खतरनाक 
तरीके से दो कैंपर गाड़ी में युवकों ने स्टंट किया। इस दौरान दोनों 
कैंपर गाड़ी में पीछे कई युवक बैठे थे। तेज गाड़ी चलाने से एक गाड़ी 
के ड्राइवर का बैलेंस बिगड़ गया। इससे गाड़ी पलट गई और पीछे 
बैठे युवक सड़क पर गिर गए। इस स्टंट का वीडियो पीछे चल रहे 
एक गाड़ी सवार ने बनाया था। जो सोशल मीडिया पर शेयर किया 
था। स्टंट का वीडियो वायरल होने के बाद रातानाडा थाना पुलिस ने 
सुरेश चौधरी (36) पुत्र चुतराराम निवासी थोरियों की ढाणी पाल 
बालाजी और हिमांशु शर्मा (21) पुत्र ओमप्रकाश निवासी गायत्री 
नगर पाल रोड जोधपुर को बुधवार को गिरफ्तार किया। वहीं, घटना 
में इस्तेमाल की गई दो गाड़ियों को भी जब्त किया गया है। गिरफ्तार 
दोनों युवक स्टंटबाजी के दौरान गाड़ी चला रहे थे।

माइसेटोमा की नई दवा के 
अंतरराष्ट्रीय ट्रायल की बैठक

जूम न्यूज }जोधपुर

माइसेटोमा के इलाज के लिए विकसित की जा रही नई दवा 
फोसरावुकोनाजोल के चरण-III क्लिनिकल ट्रायल की तीन दिवसीय 
अंतरराष्ट्रीय बैठक 3 से 5 नवंबर तक केन्या में हुई। डीएनडीआई-
एफओएसआर-07 एमवाईसी ट्रायल के तहत आयोजित बैठक में 
दुनिया भर के त्वचा विशेषज्ञ, शोधकर्ता और चिकित्सक शामिल 
हुए। बैठक का नेतृत्व जोधपुर के त्वचा विशेषज्ञ, पूर्व प्राचार्य एवं 
मथुरादास माथुर अस्पताल के त्वचा विभाग के पूर्व अध्यक्ष डॉ. 
दिलीप कच्छवाह ने किया।डॉ. कच्छवाह ने बताया कि माइसेटोमा 
त्वचा और हड्डियों को प्रभावित करने वाला गंभीर संक्रमण है, जो 
फफूंद या बैक्टीरिया से होता है। मुख्य रूप से पैरों को प्रभावित 
करने वाली यह बीमारी इलाज नहीं मिलने पर विकलांगता का कारण 
बन सकती है। बैठक में फोसरावुकोनाजोल की प्रभावकारिता, 
सुरक्षा, खुराक और फार्माकोकाइनेटिक्स पर चर्चा हुई। साथ ही 
प्रोटोकॉल ट्रेनिंग, सर्जरी, लैबरेटरी प्रक्रियाओं, फार्माकोविजिलेंस, 
डेटा मैनेजमेंट और साइट ऑपरेशन्स का प्रशिक्षण दिया गया।

2101 कलमों की पूजा, निकाली 
भगवान चित्रगुप्त की शोभायात्रा

जूम न्यूज }जोधपुर

चौपासनी कायस्थ समाज विकास संस्थान की ओर से बुधवार को 
भाईदूज पर भगवान चित्रगुप्त की 21वीं भव्य शोभायात्रा निकाली गई। 
इसमें 21 ट्रैक्टरों के साथ हाथी-घोड़े, ऊंट, नौपत, नगाड़े और बैंड-
बाजे आकर्षण का केंद्र रहे। समाजबंधुओं ने जगह-जगह पुष्पवर्षा 
कर शोभायात्रा का स्वागत किया। इस दौरान भगवान चित्रगुप्त के 
जयकारों से पूरा क्षेत्र गूंज उठा। संस्थान अध्यक्ष देवेंद्र माथुर और 
महासचिव जगदीशलाल माथुर ने बताया कि चौहाबो स्थित कायस्थ 
सामुदायिक भवन में समाज के गुरु प्रकाशानंद महाराज के मुख्य 
आतिथ्य में पूजा-अर्चना और महाआरती हुई। समाज की आजीविका 
के प्रतीक 2101 कलमों की पूजा कर प्रसाद स्वरूप वितरित किया 
गया। मुख्य संयोजक अनिल माथुर, उप संयोजक मनीष जीवी और 
मनीष अंशु ने बताया कि अतिथियों ने हरी झंडी दिखाकर शोभायात्रा 
रवाना की। यात्रा सामुदायिक भवन से लव-कुश संस्थान, सेटेलाइट 
हॉस्पिटल, नौवें सेक्टर बाजार, सेंट्रल एकेडमी स्कूल, सेक्टर 11-
12, 18 और 19 होते हुए दोपहर एक बजे वापस सामुदायिक 
भवन पहुंची। यहां सामूहिक महाप्रसादी हुई। समाज के सभी घरों 
में कायस्थ कैलेंडर-2027 भी भेंट किया गया। आयोजन में नरेश 
नेपालिया, अमित माथुर, इंद्रराज, अभिषेक, वीसी माथुर, डॉ. राजेंद्र 
सहित अनेक सदस्यों ने सहयोग किया।

ब्रीफ न्यूज

जूम न्यूज }जोधपुर

जोधपुर में पंचायती राज चुनाव 
की वोटिंग दो चरणों में पूरी हो 
चुकी है। अब दीपावली के 
त्यौहार के बाद राजनीतिक दलों ने 
कैंडिडेट्स की बाड़ाबंदी शुरू कर 
दी है। जिले में 43 जिला परिषद 
और 23 पंचायत समिति के 649 
सदस्यों के लिए पहले और दूसरे 
चरण में वोट डाले गए थे। इसके 
बाद दीपावली का त्यौहार के 

चलते कैंडिडेट क्षेत्र में ही रहे। 
अब दोनों प्रमुख राजनीतिक दलों 
बीजेपी-कांग्रेस जिला परिषद एवं 
पंचायत समिति में अपना कब्जा 
जमाने के लिए ताकत लगा रहे 
हैं। दोनों दलों ने क्रॉस वोटिंग से 
बचने और पाला बदलने से रोकने 
के लिए चुनाव का रिजल्ट आने 
से पहले उम्मीदवारों की बाड़ाबंदी 
शुरू कर दी है।

भारतीय जनता पार्टी के 
उम्मीदवारों के लिए प्रशिक्षण 

शिविर का आयोजन किया जा 
रहा है। इसमें पार्टी की रीति-नीति 
से अवगत कराया जाएगा। सूत्रों 
के अनुसार- भाजपा ने पंचायत 
समिति और जिला परिषद के 
उम्मीदवारों को आज जोधपुर से 
बाहर भेजा है। सूत्रों के अनुसार 
इन कैंडिडेट्स को बालोतरा जिले 
में प्रशिक्षण दिया जाएगा। चुनाव 
परिणाम आने तक इन्हें प्रशिक्षण 
शिविर में ही रखा जाएगा। 
वहीं,जिला प्रमुख पद पर लंबे 

समय तक काबिज रहने वाली 
कांग्रेस ने भी पद को बरकरार 
रखने की तैयारी शुरू कर दी है। 
पार्टी जिला परिषद के उम्मीदवारों 
के साथ ही पंचायत समितियों 
में उतारे गए कैंडीडेट्स की भी 
बड़ाबंदी कर रही है। कांग्रेस 
फिलहाल जोधपुर जिले में ही 
अलग-अलग जगह पर कैंडिडेट्स 
की बाड़ाबंदी कर रही है।

कांग्रेस ने जिला परिषद के 
उम्मीदवारों को फिलहाल पंचायत 

समिति के कैंडिडेट के साथ ही 
रखा है। 20 नवंबर को रिजल्ट 
आने के बाद जिला परिषद के 
सदस्यों की अलग से बड़ा बंदी 
की जाएगी। इसके बाद इन्हें दूसरी 
जगह भेजा जा सकता है। राष्ट्रीय 
लोकतांत्रिक पार्टी (आरएलपी)
ने भी जिला परिषद और पंचायत 
समिति में कैंडिडट उतारे हैं। पार्टी 
के उम्मीदरवार कई जगह टक्कर में 
हैं। हालांकि आरएलपी की तरफ से 
फिलहाल बाड़ाबंदी नहीं की जा रही। 

जोधपुर जिला प्रमुख पद अनारक्षित 
ओपन है। यानि यहां पर किसी भी 
वर्ग का जिला प्रमुख बन सकता है। 
वहीं जिले की 23 पंचायत समितियों 
के प्रधान पदों के लिए एससी ओपन 
की 2, एससी महिला की 2, एसटी 
ओपन की 1 सीट निर्धारित की गई 
है। वहीं ओबीसी ओपन की 2, 
ओबीसी महिला की 2 सीटें तय 
की गई हैं जबकि 7 सीटें अनारक्षित 
महिला के लिए रिजर्व की गई हैं। 
7 सीट ही अनारक्षित ओपन रहेंगी।

जोधपुर में भाजपा-कांग्रेस की बाड़ाबंदी शुरू: दोनों दलों को क्रॉस 
वोटिंग का डर; बीजेपी बालोतरा में लगाएगी प्रशिक्षण शिविर

जूम न्यूज }जोधपुर

जोधपुर में एक ट्रक ने कार को टक्कर मार 
दी। कार सवार एक ही परिवार के सात लोग 
हादसे में घायल हो गए। सभी लोग गुजरात 
से रामदेवरा दर्शन करने जा रहे थे। यह 
हादसा चौपासनी हाउसिंग बोर्ड थाना क्षेत्र 
के डाली बाई सर्किल के पास रिंग रोड पर 
बुधवार शाम करीब 5 बजे हुआ। घटना में 
कार पूरी तरह से बिखर गई। हादसे में दो 
साल के बच्चे की हालत गंभीर बताई जा 
रही है। हादसे के बाद मौके पर लोगों की 
भीड़ जमा हो गई।

एसआई महेंद्र सिंह राठौड़ ने बताया 
कि हादसे में कार के आगे का हिस्सा बुरी 
तरह से बिखर गया। मौके पर मौजूद लोगों 
की मदद से सभी को हॉस्पिटल पहुंचाया 
गया। उन्होंने बताया कि हादसे में रेखा प|ी 
विक्रम, मनीषा प|ी जिग्नेश, रिंकू प|ी 
अमित, अमित पुत्र विक्रम, विक्रम पुत्र 
मोहन, जिग्नेश पुत्र विक्रम और दो साल 
का युग घायल हो गए। राठौड़ ने बताया कि 
परिवार वड़ोदरा से रामदेवरा दर्शन करने 
जा रहे थे। इसी दौरान रिंग रोड पर हादसा 

हो गया। हादसे के बाद मौके पर पहुंचे लोगों 
ने सभी घायलों को एक-एक कर कार से 
निकाला। एसआई महेंद्र सिंह राठौड़ ने 
बताया कि ड्राइवर का इलाज मथुरादास 
माथुर हॉस्पिटल में चल रहा है। वहीं परिवार 

के 6 लोगों को एम्स में भर्ती कराया गया है। 
इसमें दो साल के युग की हालत गंभीर है। 
बाकी लोगों के सिर में चोट लगी है। हादसा 
कैसे हुआ और किस वजह से हुआ। ये 
सीसीटीवी देखने पर सामने आएगा।

गुजरात से रामदेवरा जाते परिवार की कार 
ट्रक से भिड़ी, 7 घायल, बच्चे की हालत गंभीर

नौकरी में ST को सामान्य 
कैटेगरी में माना जाएगा, 
हाईकोर्ट ने खारिज की याचिका

जूम न्यूज }जोधपुर

राजस्थान हाईकोर्ट की खंडपीठ ने कहा 
है कि दूसरे राज्य के आरक्षित वर्ग से 
राजस्थान आकर बसे व्यक्ति (कैंडिडेट) 
को यहां सरकारी नौकरी में आरक्षण नहीं 
मिलेगा। ऐसे उम्मीदवारों को सामान्य श्रेणी 
में माना जाएगा। जस्टिस विनीत कुमार 
माथुर और जस्टिस चंद्र शेखर शर्मा की 
खंडपीठ ने बारिया शर्मिष्ठा बेन की विशेष 
अपील खारिज कर दी।

बारिया शर्मिष्ठा बेन मूल रूप 
से गुजरात की रहने वाली हैं। वे वहां 
अनुसूचित जनजाति (ST) वर्ग में 
आती हैं। शादी के बाद वे राजस्थान 
आकर बस गईं। उन्होंने राजस्थान में 
नर्सिंग ऑफिसर पद के लिए आवेदन 
किया और एसटी श्रेणी में आरक्षण मांगा 
था। राज्य सरकार ने विज्ञापन की शर्तों 
और नियमों का हवाला देते हुए उन्हें 

एसटी श्रेणी में मानने से इनकार कर 
दिया। उनकी उम्मीदवारी सामान्य श्रेणी 
में रखी गई।

इसके खिलाफ उन्होंने हाईकोर्ट की 
एकल पीठ में याचिका दायर की थी। 23 
सितंबर 2025 को सुप्रीम कोर्ट के ‘रंजना 
कुमारी बनाम उत्तराखंड राज्य’ मामले के 
फैसले के आधार पर याचिका खारिज कर 
दी गई। इसके बाद उन्होंने खंडपीठ में 
अपील की।

सुनवाई के दौरान खडंपीठ न े‘मरी चदं्र 
शेखर राव’ और ‘एक्शन कमटेी ऑन द 
इशू ऑफ कास्ट सर्टिफिकेट’ मामलों में 
सुप्रीम कोर्ट के फैसलों का हवाला दिया। 
अदालत न ेकहा- एक राज्य के आरक्षित 
वर्ग का व्यक्ति दसूर े राज्य में जान े पर 
अपन ेमलू राज्य का आरक्षित दर्जा वहां 
लागू नहीं कर सकता। खडंपीठ न ेकहा 
कि अलग-अलग राज्यों में सामाजिक 
कठिनाइयों और पिछड़ेपन के पमैान ेअलग 
होते हैं। इसलिए एक राज्य की सूची में 
शामिल जाति को दसूर े राज्य में अपने 
आप आरक्षण का लाभ नहीं मिल सकता। 
अदालत न ेअपील खारिज कर दी।

दूसरे राज्य से आए व्यक्ति को 
राजस्थान में आरक्षण नहीं

जूम न्यूज }जालोर

जालोर में कांग्रेस कार्यकर्ताओं ने बुधवार 
को जिला कलेक्ट्रेट के सामने विरोध 
प्रदर्शन किया। कांग्रेसियों ने मुख्यमंत्री की 
ओर से पूर्व मुख्यमंत्री अशोक गहलोत 
के खिलाफ की गई व्यक्तिगत टिप्पणी 
पर नाराजगी जताई। इस दौरान जमकर 
नारेबाजी की गई। उन्होंने मुख्यमंत्री से 
सार्वजनिक रूप से माफी मांगने की मांग 
की है।

प्रदर्शन से पहले बड़ी संख्या में कांग्रेस 
कार्यकर्ता जिला कलेक्ट्रेट के सामने जमा 
हुए। यहां मुख्यमंत्री भजनलाल शर्मा का 
पुतला जलाया और विरोध जताया गया। 
जिला कांग्रेस कमेटी के प्रवक्ता योगेंद्र सिंह 
कुम्पावत ने बताया- मुख्यमंत्री भजनलाल 

शर्मा ने पूर्व मुख्यमंत्री अशोक गहलोत पर 
व्यक्तिगत टिप्पणी करते हुए कहा था- 
राजनीति में आने से पहले जब गहलोत 
खाद-बीज की दुकान चलाते थे, तब वे 
किसानों को लूटते थे और नकली खाद-
बीज बेचते थे। उन्होंने कहा कि मुख्यमंत्री 
को अपने संवैधानिक पद की गरिमा का 
ध्यान रखना चाहिए। यदि उनके पास 
आरोपों के समर्थन में कोई सबूत हैं तो 
कार्रवाई करें नहीं तो सार्वजनिक रूप 
से माफी मांगें। इस दौरान नगर परिषद 
सभापति बंशीलाल माली, उप सभापति 
सैय्यद मुमताज अली, निम्बाराम माली, 
पुखराज माली, नरेश राणा, टिकम माली, 
मंगलाराम, लक्ष्मण सिंह, वाईदुला खान, 
रमेश सोलंकी और वीरेंद्र जोशी सहित कई 
कांग्रेस कार्यकर्ता मौजूद रहे।

जालोर: कांग्रेस कार्यकर्ताओं ने कलेक्ट्रेट के सामने किया प्रदर्शन

जूम न्यूज }पाली

पाली जिले के फालना में दीपावली 
की रात को पटाखे की चिंगारी से 
लगी आग से एक ही परिवार के 
तीन लोगों की मौत हो गई और 
तीन दुकानें खाक हो गईं। मामले 
में फालना थानाप्रभारी पन्नालाल ने 
बताया- घटना में उषा पूनमिया, 
उनके पति प्रकाश पूनमिया और 
जेठ गौतम पूनमिया की मौत हो 
गई थी। वारदात को लेकर दो 
युवकों मांगीलाल देवासी और 
सुरेश कुमार को पूछताछ के लिए 
हिरासत में लिया है। पूछताछ जारी 
है। सीसीटीवी फुटेज की मदद से 
जांच जारी है।

दीपावली के रात हुए इस हादसे 
पर प्रदेश के पूर्व मुख्यमंत्री अशोक 
गहलोत, कांग्रेस प्रदेशाध्यक्ष गोविद 
सिह डोटासरा और कांग्रेस नेता 
टीकाराम जूली ने सोशल मीडिया 
पर मैसेज शेयर कर शोक जताया 
है। पाली जिले के बेडल गांव 
(फालना) निवासी केरलम के 
राज्यपाल ओम माथुर मंगलवार 
को फालना में पीड़ित परिवार से 
मिलने पहुंचे और घर जाकर घटना 
पर दुख व्यक्त किया। बता दें कि 
दीपावली की रात 8 नंवबर को 
फालना के स्वर्ण मंदिर के पास 
कॉस्मेटिक शॉप के बाहर लगी 
अस्थाई पटाखा शॉप में चिंगारी से 
आग लग गई थी। 

जूम न्यूज }सोजत

जिले के सोजत के पास अटबड़ा 
गांव में बुधवार को जहरीली दवा 
पीने से एक विवाहिता की मौत हो 
गई। परिजन उसे सोजत के ट्रॉमा 
सेंटर लेकर पहुंचे, जहां उपचार के 
दौरान उसने दम तोड़ दिया। घटना 
के बाद परिवार में शोक छा गया।

चंडावल थाने के सहायक 
उप निरीक्षक लालूराम सीरवी ने 
बताया कि मृतका मोनिका प्रजापत 
का ससुराल जैतारण थाना क्षेत्र के 
ठाकरवास गांव में है। वह दीपावली 
के बाद परिजनों से मिलने दो दिन 
पहले ही अपने पीहर अटबड़ा 
आई थी। बुधवार को मोनिका के 

माता-पिता किसी काम से बिलाड़ा 
गए हुए थे। मोनिका को दम की 
शिकायत थी। इसी दौरान अचानक 
तबीयत बिगड़ने पर उसने भूलवश 
जहरीली दवा पी ली। हालत बिगड़ने 
पर परिजन उसे सोजत ट्रॉमा सेंटर 
लेकर पहुंचे, जहां उपचार के दौरान 
उसकी मौत हो गई।

मोनिका की शादी करीब 14-
15 साल पहले हुई थी। उसके 11 
साल की बेटी और 7 साल का बेटा 
है। पति धर्माराम गांव में बारदान 
की दुकान चलाते हैं। घटना की 
सूचना पर पुलिस ने परिजनों की 
रिपोर्ट के आधार पर मर्ग कायम 
किया है। पुलिस ने पोस्टमार्टम की 
प्रक्रिया शुरू करवा दी है। 

फालना आगजनी मामले में 
दो युवकों को डिटेन किया

सोजत में जहरीली दवा पीने से 
विवाहिता की अस्पताल में मौत

जूम न्यूज }पाली

पाली के औद्योगिक नगर थाना पुलिस 
ने 5.41 ग्राम एमडी के साथ एक 

हिस्ट्रीशीटर 
को गिरफ्तार 
किया है। 
पुलिस ने 
आरोपी के 
खिलाफ 
मामला दर्ज 
कर लिया है 
और उससे 

पूछताछ की जा रही है। आरोपी के 
खिलाफ पहले से 12 मुकदमे दर्ज हैं 
और वह औद्योगिक नगर थाने का 
हिस्ट्रीशीटर है।

औद्योगिक नगर थानाप्रभारी 
निरमा विश्नोई ने बताया - 8 नवंबर 
को मुखबिर से सूचना मिली थी। इस 
पर पुलिस टीम ने सोसायटी नगर में 
किराए पर रहने वाले सोहनलाल के 
यहां दबिश दी। तलाशी के दौरान 
उसके कब्जे से 5.41 ग्राम एमडी 
बरामद हुई।

पुलिस ने महाराणा प्रताप नगर 
निवासी और वर्तमान में लक्ष्मीनगर, 
पाली में रहने वाले सोहनलाल 
(32) पुत्र पन्नाराम को गिरफ्तार 
किया है। आरोपी औद्योगिक नगर 
थाने का हिस्ट्रीशीटर है और उसके 
खिलाफ पहले से 12 मुकदमे दर्ज 
हैं। पुलिस आरोपी से एमडी के 
संबंध में पूछताछ कर रही है।

पाली में एमडी ड्रग के साथ 
हिस्ट्रीशीटर गिरफ्तार



5देश-विदेशज़ूम न्यूज़ राजस्थान जयपुर, गुरुवार 12 नवम्बर, 2026



जयपुर, गुरुवार 12 नवम्बर, 2026 6बाॅलीवुडज़ूम न्यूज़ राजस्थान



7स्पोर्ट्सज़ूम न्यूज़ राजस्थान जयपुर, गुरुवार 12 नवम्बर, 2026



स्वत्वाधिकारी, स्वामी, प्रकाशक गजेंद्र सिंह राठौड़ के लिए, मुद्रक ताराचन्द कुमावत, महारानी प्रिंटर्स, प्लॉट नंबर 17, मां वैष्णो देवी नगर, कालवाड़ रोड, जयपुर (राज.)  302012 से मुद्रित व 12सी, श्री राम नगर विस्तार, स्कीम 12 सी, झोटवाड़ा, जयपुर 331403 
(राजस्थान) से प्रकाशित (सभी विवादों का न्यायिक क्षेत्र जयपुर होगा)। समाचार चयन के लिए पी.आर.बी. एक्ट के तहत जिम्मेदार। RNI No.: RJBIL/26/A5611, प्रबंध सम्पादक- गजेंद्र सिंह राठाैड़, मो. 9461119998, E-mail: info@zoomnews.in

जयपुर, गुरुवार 12 नवम्बर, 2026 8देशज़ूम न्यूज़ राजस्थान


